
Ամփոփագիր 

Ֆինանսավարկային ոլորտում հասարակական հարաբերությունների զարգացման 

կարևոր խնդիր է բանկային գործունեության իրավական ապահովման որակի բարելավումը: 

ՀՀ տնտեսության զարգացումը և պետության կայուն քաղաքական աճը մեծապես կախված են 

դրա հուսալի գործառույթից: Միևնույն ժամանակ քաղաքացիների և իրավաբանական ան- 

ձանց վստահությունը բանկային համակարգի նկատմամբ ապահովում է դրա գործունեության 

արդյունավետությունը և հանդիսանում է տնտեսական զարգացման, ինչպես նաև պետության 

ֆինանսական անվտանգության ապահովման անբաժանելի բաղադրիչը: 

Բանկային համակարգի և տնտեսաիրավական հարաբերությունների զարգացման դինա- 

միկան պահանջում է բանկային օրենսդրության, դրա նորմերի և ինստիտուտների մշտական 

կատարելագործման անհրաժեշտություն։ ՀՀ սոցիալ-տնտեսական զարգացման և բարեփո- 

խումների գործընթացում գործնականում աճում է բանկային համակարգի դերը և նշանակու- 

թյունը, որպես հանրային ֆինանսական ինքնիշխանության ապահովման գրավականի։ Տնտե- 

սության բանկային սպեկտրի զարգացումը, բանկային գործունեության արդյունավետ իրակա- 

նացումը անհնար է առանց սոցիալական հարաբերությունների առաջադեմ օրենսդրական 

կարգավորման առկայության, որոնք առաջանում են բանկային գաղտնիք կազմող տեղեկատ- 

վության պաշտպանության հետ կապված: 

Միևնույն ժամանակ հանրային իրավագիտության ոլորտում ստվերում են մնացել բանկա- 

յին իրավունքի այնպիսի իրավական ինստիտուտների իրավական բացահայտումները, ինչպի- 

սին է «բանկային գաղտնիքը», որը առանցքային նշանակություն ունի բանկային գործունեու- 

թյան իրավական կարգավորման համակարգում։ 

Հետևաբար հոդվածում ուսումնասիրվում է բանկային գաղտնիքի ինստիտուտը, որպես 

ֆինանսաիրավական եզրույթ, վերջինիս առանձնահատկությունները և իրավական բնույթը։ 

 
Հիմնաբառեր. բանկային գաղտնիք, վարկային կազմակերպություններ, իրավական ռե- 

ժիմ, գաղտնի տեղեկատվության պաշտպանություն, բիզնես տեղեկատվություն 

 

Ներածություն 

Բանկային և ֆինանսական համակարգի 

և տնտեսաիրավական հարաբերությունների  

զարգացման դինամիկան պահանջում է բան- 

կային օրենսդրության, դրա նորմերի և ինս- 

տիտուտների մշտական թարմացման անհ- 

րաժեշտություն։ Ֆինանսական հարաբերու- 

թյուններում ներգրավված սուբյեկտների ի- 

րավական անվտանգության ապահովումը, 

վարկային կազմակերպությունների կողմից 

բանկային գաղտնիքի պահպանումը, որպես 

հասարակության սոցիալ-տնտեսական մե- 

խանիզմի արդյունավետ գործունեության մե- 

խանիզմ առանցքային նշանակություն են 

ձեռք բերում: 

Բանկային գաղտնիքների ապահովման 

սկզբունքը, որպես ֆինանսական և բանկային 

օրենսդրության սկզբունք, նշանակում է բան- 

կային գաղտնիքի ոլորտում ֆինանսական 

հասարակական հարաբերությունների պատ- 

շաճ որակական իրավական կարգավորում, 

որը համարժեք է իրավակիրառ պրակտիկայի 

պահանջներին և ֆինանսական և իրավական 

քաղաքականության դրույթներին՝ ապահովե- 

լու համար բանկային գաղտնիքի ոլորտում 

հանրային և մասնավոր շահերի հավասա- 

րակշռությունը։ 

Բանկային գաղտնիքի ինստիտուտի 

զարգացումը նախ պայմանավորված է վար- 

կային կազմակերպությունների հաճախորդ- 

ների ֆիզիկական և իրավաբանական ան- 

ձանց սահմանադրական իրավունքների ա- 

պահովման անհրաժեշտությամբ: Բանկա- 

յին գաղտնիքը, մի կողմից՝ պաշտպանում է 

բանկային գաղտնի տեղեկատվությունը, ո- 

րը վերաբերում է ֆիզիկական և իրավաբա- 

նական անձանց, ովքեր օգտվում են բանկե- 

րի և վարկային կազմակերպությունների 

ծառայություններից և ձգտում են գաղտնի 

պահել իրենց բանկային գործառնություննե- 

րը, մյուս կողմից՝ պետության շահն է՝ ապա- 

հովել բանկային գործունեության օրինակա- 

նությունը և հասանելիություն ստանալ նման 

տեղեկատվությանը։ 

Հետազոտության նպատակն է՝ վերլու- 

ծել բանկային գաղտնիքի ինստիտուտի իրա- 

վական բնույթը և քննարկվող ոլորտում հան- 

րային և մասնավոր շահերի հավասարակշ- 

ռության ապահովման անհրաժեշտությունը։ 

Հետազոտության օբյեկտն է՝ բանկա- 

յին գաղտնիքի, որպես ֆինանսաիրավա- 

կան կատեգորիայի տեսական ուսումնասի- 

րությունը, առարկան՝ բանկային գործու- 

նեության վերաբերյալ տեղեկությունների 

պաշտպանության ներպետական իրավա- 

կան կարգավորումը։ 

Հետազոտությունում կիրառվել են տե- 

սական հետազոտության մեթոդներ, վեր- 

լուծություն, դասակարգում։ Հետազոտու- 

թյան այս մեթոդները թույլ են տալիս իրա- 

կանացնել տրամաբանական հետազոտու- 

թյուն և ընդհանրացնել տեսական դատողու- 

թյունները։ 

 
Բանկային գաղտնիքը բանկային իրա- 

վունքի հիմնարար կատեգորիա է: Այն օրեն- 

քով պաշտպանված գաղտնիքների անկախ 

տեսակներից է (օրինակ՝ բժշկական գաղտ- 

նիք, մասնագիտական գաղտնիք), որոնց 

նկատմամբ սահմանված է գաղտնիության 

հատուկ ռեժիմ: Բանկային գաղտնիքի ապա- 

հովման սկզբունքը վերաբերում է բանկային 

իրավունքի ֆունկցիոնալ սկզբունքներին և 

բանկային գործունեության անհրաժեշտ բա- 

ղադրիչն է [Алексеева, 34]: 

Բանկային գործունեության վերաբերյալ 

տեղեկությունները և մասնավորապես բան- 

կային գաղտնիքը պահանջում են համապա- 

տասխան իրավական կարգավորում, քանի 

որ տնտեսական գործունեության ընթացքում 

առաջացած գաղտնիքներից այն ամե- 

նաընդգրկունն է և կարևոր նշանակություն ու- 

նի ֆինանսավարկային համակարգի զար- 

գացման համար [Մուրադյան, 27]: 

Բանկային գործառնությունների իրակա- 

նացումը, բանկային գործունեության իրակա- 

նացումը և բանկային գործարքների իրակա- 

նացումը ներառում են տեղեկատվության 

ստացում, վերամշակում, պահպանում և օգ- 

տագործում: Այս կապակցությամբ առաջա- 

նում են մի շարք հարցեր, որոնք կապված են 

հարաբերությունների իրավական կարգա- 

վորման հետ, որոնք զարգանում են բանկա- 

յին գաղտնիք պարունակող տեղեկատվու- 

թյուն ստանալու, դրան որոշակի իրավական 

ռեժիմ տալու, դրա պաշտպանության և օգ- 

տագործման վերաբերյալ [Олейник, 207]: 

Համաշխարհային պրակտիկան սահմա- 

նում է բանկային գաղտնիքը որպես իրավա- 

կան սկզբունք, որի համաձայն բանկերը և այլ 

վարկային կազմակերպությունները պաշտ- 

պանում են իրենց հաճախորդների և թղթա- 

կիցների ավանդների և հաշիվների, հաճա- 

խորդների շահերից բխող հաշիվների վրա 

բանկային գործառնությունների և գործարք- 

ների մասին տեղեկատվությունը, ինչպես 

նաև հաճախորդների տվյալները, որոնց բա- 

ցահայտումը կարող է խախտել վերջիններիս 

գաղտնիության իրավունքը։ 

Ինչպես իրավացիորեն նշել է Լ.Գ. Էֆիմո- 

վը, բանկային գաղտնիք տերմինը պետք է 

հասկանալ որպես օրենքով սահմանված հա- 

ճախորդների մասին տեղեկատվության հա- 

տուկ իրավական ռեժիմ, որը բանկին հայտնի 

է դարձել իր մասնագիտական բանկային 

գործունեության շնորհիվ։ Այս իրավական ռե- 

ժիմը բանկին պարտավորեցնում է չհրապա- 

րակել ստացված տեղեկատվությունը, ինչպես 

նաև սահմանում է բանկի կողմից այդ տեղե- 

կատվությունը երրորդ անձանց առանց իր 

հաճախորդների համաձայնության տրա- 

մադրման կարգն ու պայմանները [Ефимова, 

35]: 

Այլ հեղինակներ բանկային գաղտնիք 

հասկացությունը հիմնում են իրավական 

պաշտպանության օբյեկտ կազմող տեղե- 

կատվության բովանդակության վրա և բան- 

կային գաղտնիքը սահմանում են որպես տե- 

ղեկատվություն: Այսպիսով, Ս.Ա. Դանիլենկոն 

կարծում է, որ բանկային գաղտնիքը իրավա- 

բանական անձանց կողմից պաշտպանված և 

երաշխավորված տեղեկատվություն է (հաճա- 

խորդների և թղթակիցների գործառնություն- 

ների, հաշիվների և ավանդների մասին տե- 

ղեկատվություն, ինչպես նաև վարկային հաս- 

տատության կողմից իրենց շահերից ելնելով 

հաստատված այլ տեղեկատվություն) [Дани- 

ленко, 30]: 

Գ.Ա. Թոսունյանը և Ա.Յու. Վիկուլինը 

կարծում են, որ բանկային գաղտնիքը վար- 

կային հաստատության կողմից պաշտպան- 

ված տեղեկատվություն է իր հաճախորդների 

և թղթակիցների գործարքների, հաշիվների և 

ավանդների մասին, ինչպես նաև վարկային 

հաստատության կողմից օրենքների հիման 

վրա և նրանց շահերից ելնելով ստեղծված այլ 

տեղեկատվություն, տեղեկատվություն, որով 

հաճախորդները և վարկային հաստատու- 

թյան թղթակիցները կարող են նույնականաց- 

վել [Викулин, 95]: 

Իսկ ըստ գիտնականների Ի.Վ. Յարիգի- 

նայի և Օ.Ա. Սամսոնովայի բանկային գաղտ- 

նիքն ինքնին կարելի է բաժանել. 

⚫ Գիտական և տեխնիկական- տեղե- 

կատվություն և տեխնոլոգիական տե- 

ղեկատվություն: 

⚫ Բիզնես տեղեկատվություն - բիզնես 

տեղեկատվությունը հասկացվում է որ- 

պես տեղեկատվություն՝ բանկի գոր- 

ծունեության ֆինանսական կողմի, հա- 

ճախորդների հետ հաշվարկների կար- 

գավիճակի, պարտքերի և այլնի մասին 

[Казакова, 124]: 

Ժամանակակից տնտեսական պայման- 

ներում բանկային գաղտնիքի իրավական ռե- 

ժիմը ենթակա է էական վերափոխման։ Դա 

պայմանավորված է, առաջին հերթին, բան- 

կային պրակտիկայում հանցագործության և 

ահաբեկչության ֆինանսավորման օրինակա- 

նացման (լվացման) դեմ պայքարի օրենսդրու- 

թյան լայն կիրառմամբ: Դրա պահանջներին 

համապատասխանելը բանկերին պարտավո- 

րեցնում է բարձրացնել իրենց գործունեու- 

թյան թափանցիկությունը, բացահայտել հա- 

ճախորդներին և շահառուներին, ինչը օբյեկ- 

տիվորեն նեղացնում է բանկային գաղտնիքի 

ռեժիմով պաշտպանվող տեղեկատվության 

ցանկը [Валерьевна, 20]: Այսպիսով, բանկային 

գաղտնիք կազմող տեղեկատվության տրա- 

մադրումը մի կողմից՝ պայմանավորված է 

հանցագործությունից ստացված եկամուտնե- 

րի օրինականացմանը (լվացմանը) հակազդե- 

լու իրավական մեխանիզմ ստեղծելու անհրա- 

ժեշտությամբ, որն ուղղված է քաղաքացինե- 

րի, հասարակության և հասարակության ի- 

րավունքների և օրինական շահերի պաշտ- 

պանությանը, մյուս կողմից՝ բանկային գաղտ- 

նիք կազմող տեղեկատվության գաղտնիու- 

թյունն ամրագրված է ՀՀ օրենսդրությամբ և 

ապահովված է պետական հարկադրանքի ու- 

ժով։ 

Բանկային գաղտնիքի ներպետական ի- 

րավական կարգավորում նախատեսվում է 

«Բանկային գաղտնիքի մասին» ՀՀ օրեն- 

քով։ Նշված օրենքը սահմանում է բանկային 

գաղտնիք կազմող տեղեկություններ, այդ 

տեղեկությունների հրապարակման, պահ- 

պանման և տրամադրման իրական հիմքերը 

և կարգը, բանկային գաղտնիքի շուրջ ծա- 

գող հարաբերությունների մասնակիցների 

իրավունքները և պարտականությունները, 

ինչպես նաև պատասխանատվությունը վե- 

րը նշված օրենքի պահանջները խախտման 

համար: Հիշյալ օրենքի դրույթները տարած- 

վում են ՀՀ կենտրոնական բանկի և ՀՀ տա- 

րածքում գործող առևտրային բանկերի, 

մասնաճյուղերի, ներկայացուցչությունների 

վրա, ինչպես նաև բոլոր այն ֆիզիկական, ի- 

րավաբանական անձանց, որոնք նշված օ- 

րենքով, սահմանված կարգով, բանկային 

գաղտնիք կազմող տեղեկություններ են 

ստացել կամ տեղեկացվել են դրանց առնչու- 

թյամբ: 

«Բանկային գաղտնիքի մասին» օրենքի 

համաձայն՝ բանկային գաղտնիք են համար- 

վում ա) բանկի հաճախորդին սպասարկելու 

կապակցությամբ տվյալ բանկին հայտնի 

դարձած հաճախորդի հաշիվների վերաբեր- 

յալ տեղեկությունները, բ) հաճախորդի հանձ- 

նարարությամբ կամ հօգուտ հաճախորդի կա- 

տարված գործառությունների վերաբերյալ 

տեղեկությունները, գ) ինչպես նաև նրա 

առևտրային գաղտնիքը, դ) գործունեության 

ցանկացած ծրագրի կամ մշակման, գյուտի, 

արդյունաբերական նմուշի մասին տեղեկու- 

թյունների և ե) ցանկացած այլ տեղեկություն- 

ներ, որոնք հաճախորդը մտադիր է եղել 

գաղտնի պահել, և բանկը տեղյակ է կամ կա- 

րող էր տեղյակ լինել այդ մտադրության վերա- 

բերյալ [«Բանկային գաղտնիքի մասին» ՀՀ օ- 

րենք, հոդ. 4] 

Բանկային գաղտնիքին վերաբերող տե- 

ղեկատվությունը կարելի է հասկանալ որպես 

տեղեկատվության բավականին լայն շրջա- 

նակ՝ 

 անձնագրային տվյալներ 

 բանկային տվյալներ 

  պարտատերերի պահանջների գրան- 

ցամատյան 

 հաշվապահական հաշվեկշիռներ և այլ 

տեղեկություններ, որոնք պարունա- 

կում են տեղեկատվություն իրավաբա- 

նական անձանց ֆինանսատնտեսա- 

կան գործունեության արդյունքների 

վերաբերյալ 

 տեղեկանքներ, տեղեկատվություն մի- 

ջոցների հոսքի մասին 

 պայմանագրեր և այլ փաստաթղթեր 

և տեղեկություններ, որոնք պարու- 

նակվում են էլեկտրոնային ձևով կամ 

թղթային կրիչներով և գտնվում են 

վարկային կազմակերպությունների 

տրամադրության տակ [Олимпиев, 

63]: 

Ինչպես նկատում ենք ներպետական օ- 

րենսդրական կարգավորմամբ սահմանված է 

բանկային գաղտնիք պարունակող տեղեկատ- 

վության շրջանակը, իսկ բանկային գաղտնիքի 

համապարփակ իրավական սահմանումը բա- 

ցակայում է։ Այս նպատակով առաջարկում ենք 

«բանկային գաղտնիք» եզրույթի հետևյալ սահ- 

մանումը «Բանկային գաղտնիքը տեղեկատվու- 

թյան գաղտնիությունն ապահովող իրավական 

ինստիտուտ է, օրենսդրությամբ պաշտպան- 

ված գաղտնի (սահմանափակ մուտքի) տեղե- 

կատվություն, բանկի հաճախորդի կամ այլ ան- 

ձի մասին, որը հայտնի է դարձել օրենքով 

նշված լիազորված անձանց (վարկային կազմա- 

կերպություն, այլ մարմիններ և (կամ) պաշտո- 

նատար անձինք)՝ իրենց պարտականություն- 

ների կատարման և բանկային օրենսդրու- 

թյամբ սահմանված իրավունքների իրակա- 

նացման ընթացքում»: 

ՀՀ Վճռաբեկ դատարանը ընդգծելով օ- 

րենքով թվարկված տեղեկությունների մար- 

դու անձնական կյանքի մաս կազմելու փաս- 

տը, ԱՎԴ/0015/07/13 գործով արտահայտել է 

իր դիրքորոշումը, նշելով, որ «Բանկային 

գաղտնիքի մասին» ՀՀ օրենքի 4-րդ հոդվածի 

1-ին մասով նախատեսված՝ սպասարկման 

կամ այլ գործառնությունների կապակցու- 

թյամբ բանկի և անձի միջև հաստատված հա- 

րաբերությունները՝ որպես արտաքին աշ- 

խարհի հետ անձի հարաբերությունների տա- 

րատեսակ, հանդիսանում են «Մարդու իրա- 

վունքների և հիմնարար ազատությունների 

պաշտպանության մասին» եվրոպական կոն- 

վենցիայի 8-րդ հոդվածով երաշխավորված՝ 

մարդու անձնական կյանքի մաս: Հետևա- 

բար, «Բանկային գաղտնիքի մասին» ՀՀ օ- 

րենքի 4-րդ հոդվածի 1-ին մասով նախատես- 

ված տեղեկությունները հանդիսանում են 

մարդու անձնական կյանքի մաս և անձեռնմ- 

խելի են [ՀՀ Վճռաբեկ դատարանի որոշում 

ԱՎԴ/0015/07/13]: 

Իսկ արդեն բանկային գաղտնիքի ինս- 

տիտուտի իրավական գործառույթների 

շրջանակի ուսումնասիրության տեսանկյու- 

նից համաձայնվում ենք Օ.Վ. Բարաևայի 

հետ, ով առանձնացնում է առաջին հերթին՝ 

տնտեսվարող սուբյեկտի գործարքների, հա- 

շիվների և ավանդների վերաբերյալ տեղե- 

կատվության անվտանգությունը, երկրորդը՝ 

քաղաքացու անձնական գաղտնիքի ապա- 

հովումը, երրորդը՝ որպես պաշտպանիչ գոր- 

ծառույթ՝ ապահովում է տնտեսվարող սուբ- 

յեկտների և քաղաքացիների ֆինանսական 

վիճակի մասին տեղեկատվության անհա- 

սանելիությունը երրորդ անձանց, ինչը թույլ 

է տալիս պաշտպանել վերջիններիս անօրի- 

նական գործողություններից։ Եվ վերջապես 

չորրորդ՝ բանկային գաղտնիքը, ունենալով 

«դրամական համարժեք», ազդում է վարկա- 

յին հաստատության հեղինակության վրա 

[Бараева,15]: 

Ինչ վերաբերում է բանկային գաղտնիքի 

իրավական պաշտպանության մեխանիզմնե- 

րին, ապա դրանք անմիջականորեն առնչվում 

են հանրային և մասնավոր շահերի հավասա- 

րակշռության ապահովման հիմնախնդրին։ 

Ասվածը ենթադրում է, որ բանկային գաղտ- 

նիք կազմող տեղեկությունների պահպանու- 

թյան իրավական ռեժիմը սահմանելիս օրենս- 

դիրը պետք է սահմանի այնպիսի կառուցա- 

կարգեր, որոնք մի կողմից կապահովեն 

նշված տեղեկությունների բարձր պաշտպան- 

վածությունը հանցագործությունների կանխ- 

մանն և բացահայտմանն ուղղված գործու- 

նեության ընթացքում, բայց և այլ տեսանկյու- 

նից, չեն ստեղծի անհամաչափ կամ անհաղ- 

թահարելի սահմանափակումներ հանցագոր- 

ծությունների բացահայտման նպատակով 

դրանց օգտագործման համար: 

Այսպես օրինակ, գործնականում հնա- 

րավոր է, որ հանցագործությունների բացա- 

հայտման հնարավորությունները չհիմնա- 

վորված կերպով սահմանափակվեն պայմա- 

նավորված բանկային գաղտնիքի քրեադա- 

տավարական պաշտպանության գործիքա- 

կազմով։ «Բանկային գաղնտիքի» մասին ՀՀ 

օրենքի 10-րդ հոդվածի համաձայն բանկերը 

քրեական գործով բանկային գաղտնիք կազ- 

մող տեղեկություններ են տրամադրում 

քրեական հետապնդում իրականացնող 

մարմիններին՝ կասկածյալ կամ մեղադրյալ 

ներգրավված անձանց վերաբերյալ։ Սա- 

կայն, մի շարք գործերով հանցագործության 

բացահայտման, հանգամանքների ամբող- 

ջական պարզաբանման համար անհրա- 

ժեշտ է ստանալ բանկային գաղտնիք կազ- 

մող տեղեկություններ այն դեպքում, երբ 

հանցագործություն կատարած անձը հայտ- 

նի չէ և հենց բանկային գաղտնիքի ստացու- 

մը կնպաստեր վերջինիս բացահայտմանը։ 

Կարծում ենք բանկային գաղտնիք կազմող 

տեղեկությունների ստացման այս սուբյեկտ- 

ների նեղացումը չի ապահովում հանրային և 

մասնավոր շահերի հավասարակշռությունը, 

վերջինս պետք է լինի արդարացված և պայ- 

մանավորված կոնկրետ օրենսդրական 

պարզաբանմամբ։ 

 
Եզրակացություն 

Այսպիսով՝ քննարկելով բանկային գաղտ- 

նիքի իրավական բնույթի հարցը, հարկ է նշել, 

որ ինչպես նկատեցինք մասնագիտական 

գրականության մեջ այս հարցում միակարծու- 

թյունը բացակայում է: Որոշ հեղինակներ 

պնդում են, որ բանկային գաղտնիքի իրավա- 

կան բնույթը կրում է մասնավոր իրավունքի 

բնույթ՝ հիմնված հաճախորդների և վարկա- 

յին կազմակերպությունների միջև պայմա- 

նագրային հարաբերությունների վրա: Այլ հե- 

ղինակներ մատնանշում են բանկային գաղտ- 

նիքի հանրային իրավունքի բնույթը և այս ա- 

ռումով նրանք ընդունում են բանկային գաղտ- 

նիքի հետ կապված հարաբերությունների ա- 

վելի լայն առարկայական կազմի առկայու- 

թյունը, ներառյալ տարբեր մարմիններ և 

պաշտոնյաներ, ովքեր իրավունք ունեն օգտ- 

վել բանկային գաղտնիք կազմող տեղեկատ- 

վությունից: 

Կարծում ենք առավել ողջամիտ է ընդգծել 

բանկային գաղտնիքի համալիր իրավական 

բնույթը, որն իր մեջ ներառում է մասնավոր ի- 

րավունքի և հանրային իրավունքի տարրեր: 

Մասնավոր իրավունքի տարրերը, տվյալ 

դեպքում, պայմանավորված են հաճախորդ- 

ների և վարկային կազմակերպությունների 

միջև պայմանագրային հարաբերություննե- 

րով, իսկ հանրային իրավունքի տարրերը` 

լիազորված մարմինների կողմից վերահսկող 

և վերահսկիչ միջոցառումներ իրականացնե- 

լու անհրաժեշտությամբ, որոնց շրջանակնե- 

րում նրանք կարող են պահանջել հասանե- 

լիություն բանկային գաղտնիք կազմող տեղե- 

կատվությանը: Ասվածը կարող ենք հիմնավո- 

րել նրանով, որ բանկային գաղտնիքը, մի 

կողմից՝ պաշտպանում է բանկային գաղտնի 

տեղեկատվությունը, որը վերաբերում է ֆիզի- 

կական և իրավաբանական անձանց, ովքեր 

օգտվում են բանկերի և վարկային կազմա- 

կերպությունների ծառայություններից և ձգ- 

տում են գաղտնի պահել իրենց բանկային 

գործառնությունները, մյուս կողմից՝ պետու- 

թյան շահն է ապահովել բանկային գործու- 

նեության օրինականությունը և վերջինիս 

շրջանակներում կարող են պահանջվել բան- 

կային գաղտնիք կազմող տեղեկատվության 

հասանելիություն: 

Abstract 

Improving the quality of legal support for banking activities is an important issue in the development 

of public relations in the financial and credit spheres. The development of the RA economy and the stable 

political growth of the state largely depend on its reliable functioning. 

At the same time, the trust of citizens and legal entities in the banking system ensures the effectiveness 

of its functioning and is an integral component of economic development, as well as ensuring the financial 

security of the state. The dynamics of the development of the banking system and economic and legal 

relations require constant improvement of banking legislation, its norms, and institutions. In the process of 

socio-economic development and reforms in the Republic of Armenia, the role and importance of the banking 

system as a guarantee of state financial sovereignty are practically increasing. The development of the 

banking spectrum of the economy, the effective implementation of banking activities is impossible without 

the presence of progressive legislative regulation of public relations arising in connection with the 

protection of information constituting a banking secret. 

At the same time, in the field of public jurisprudence, legal revelations of such a legal institution of 

banking law as "banking secrecy", which is of key importance in the system of legal regulation of banking 

activities, remained in the shadows. 

Therefore, the article examines the institution of banking secrecy as a financial and legal term, its 

features, and its legal nature. 

 
Keywords: banking secrecy, credit organizations, legal regime, protection of confidential information, 

business information. 

